
1 Inngangur 

Skýrsla þessi lýsir hættumati vegna snjóflóða fyrir skíðasvæði Siglfirðinga í Skarðsdal og 

Hólsdal. Hættumatið var unnið af starfsmönnum Veðurstofu Íslands. 

1.1 Um skíðasvæðahættumat  

Skíðasvæðahættumat er að mörgu leyti frábrugðið hættumati fyrir þéttbýli. Þegar snjó-

flóðahætta er metin á skíðasvæðum er landssvæðið skoðað í meiri smáatriðum vegna þess 

að hugsanleg upptakasvæði eru í mörgum tilfellum nálægt skíðaleiðum eða skíðalyftum. 

Til viðbótar við hættu á snjóflóðum af náttúrulegum orsökum þarf að hafa í huga hættuna 

á því að skíðamenn eða vinnutæki setji af stað snjóflóð í bröttum brekkum. Aftur á móti er 

í flestum tilfellum talinn óþarfi að taka tillit til hættu af aurskriðum og grjóthruni. 

1.2 Viðmið 

Þann 7. júlí 2009 var reglugerð nr. 636/2009 um hættumat vegna snjóflóða á skíðasvæðum 

gefin út af umhverfisráðuneyti. Í reglugerðinni kemur fram að Veðurstofa Íslands skuli 

annast gerð hættumats á skíðasvæðum samkvæmt beiðni hlutaðeigandi sveitarfélags. 

Skilgreining á hugtökum í reglugerðinni er að finna í viðauka I. 

Í 6. grein reglugerðarinnar segir að á skipulögðum skíðasvæðum eigi að gera hættumat og 

það skuli ná til bygginga þar sem gera má ráð fyrir að fólk geti dvalið um lengri eða 

skemmri tíma svo og safnsvæða og barna- og byrjendasvæða. Jafnframt skal leggja mat á 

möguleg upptakasvæði snjóflóða sem ógnað geta skipulögðum skíðasvæðum og endur-

komutíma snjóflóða innan merktra skíðaleiða.  

Í 9. grein kemur fram að á hættumatskorti skuli sýnd áhætta við mannvirki og safnsvæði. 

Áhætta við byggingar skal sýnd sem punktáhætta og á safnsvæðum og barna- og byrjenda-

svæðum skal sýna áhættu með jafnáhættulínum, sbr. 12. og 17. gr. reglugerðar nr. 

505/2000. Á hættumatskorti skal jafnframt sýna upptakasvæði snjóflóða sem ógnað geta 

skíðavæðum og skíðalyftum, en þar að auki skal afmarka þau svæði þar sem endur-

komutími snjóflóða innan merktra skíðaleiða er annars vegar skemmri en 10 ár og hins 

vegar skemmri en 100 ár. 

Í 11. grein segir að við skipulagningu skíðasvæða skuli leita til aðila sem hafa sérfræði-

þekkingu á snjóflóðahættu. Jafnframt skal leitast við að hafa skíðasvæði utan snjóflóða-

hættusvæða og forðast skal að leggja lyftuleiðir, svig- og gönguskíðaleiðir undir upptaka-

svæðum. Sérstaklega ber að forðast að skipuleggja skíðasvæði undir upptakasvæðum sem 

ógnað geta stórum hluta skíðasvæðis. Lyftumöstur og togvír stólalyfta og kláfa skulu þola 

ástreymisþrýsting hönnunarflóðs, sbr. leiðbeiningar Veðurstofunnar. 

Í 12. grein eru viðmið skilgreind. Miðað er við jafnáhættulínur B og C eins og þær eru 

skilgreindar í 17. gr. reglugerðar 505/2000 sem miðast við ofanflóðahættumat í þéttbýli.  

Hættumat í þéttbýli miðast við einstaklingsbundna áhættu. Hún er skilgreind sem 

árlegar líkur á því að einstaklingur, sem býr á tilteknum stað, farist í ofanflóði. 

Flokkun hættusvæða byggir á staðaráhættu en hún er skilgreind sem árlegar líkur á 

að einstaklingur, sem dvelur allan sólarhringinn í húsi sem ekki er sérstaklega 

styrkt, farist í ofanflóði. Að öðru jöfnu er reiknað með að fólk dvelji allt að 75% af 

tíma sínum á heimilum og allt að 40% í atvinnuhúsnæði. C-lína miðast við 

staĦar§hÞttu 3Å10
-4 

á ári og B-l²na viĦ staĦar§hÞttu 1Å10
-4 

á ári. 

Slíkt mat á áhættu er ekki hægt að yfirfæra beint á skíðasvæði þar sem viðvera 

fólks er minni en á heimilum og vinnustöðum og fólk er ekki inni í húsum. Samt 

sem áður er notast við sömu skilgreiningu á hættumatslínum í 

skíðasvæðahættumati. Tekið er tillit til þess að viðvera einstaklinga er mun minni 

en í íbúðarhúsnæði og að ásættanleg áhætta er hugsanlega hærri á skíðasvæðum. Á 

móti kemur að skíðasvæði eru líka vinnustaður fólks en ekki bara frístundasvæði. 

Þar getur einnig margt fólk safnast saman að vetrarlagi og því er safnáhætta 

töluverð. Við þetta bætist að fólk á skíðasvæðum er ekki varið af húsum nema 

innan skíðaskálanna.  

Nýting hættusvæða er sem hér segir: 

Á hættusvæði C er óheimilt að hafa: 

 Byggingar þar sem gera má ráð fyrir viðveru fólks að næturlagi  

 Upphafsstöð skíðalyftu  

 Safnsvæði 

 Barna- og byrjendasvæði 

 

Á hættusvæði B er óheimilt að hafa: 

 Skíðaskála með næturgistingu  

 Upphafsstöð skíðalyftu á barna- og byrjendasvæði 

 Raðasvæði á barna- og byrjendasvæði 

 

Í 13. grein kemur fram að sé talin hætta á snjóflóðum innan skipulagðra skíðasvæða skal 

rekstraraðili gera áætlun um daglegt eftirlit og tímabundnar öryggisaðgerðir og í 14. grein 

segir: ĂRekstraraĦila er skylt að vinna áætlun um eftirlit, viðbúnað eða aðgerðir vegna 

snjóflóðahættu og skal hún samþykkt af viðkomandi sveitarstjórn að fengnu áliti 

Veðurstofu Íslands. Endurskoða skal áætlanir á fimm ára fresti eĦa oftar aĦ gefnu tilefni.ñ 

Í 15. grein er tekið fram að fyrir stór og meðalstór skíðasvæði sem ekki uppfylla ákvæðin 

skal rekstraraðili gera áætlun um viðbúnað eða aðgerðir til að tryggja ásættanlegt öryggi 

fólks vegna ofanflóða. Veðurstofan skal endurskoða hættumat á skíðasvæðum ef 

varanlegar varnaraðgerðir hafa komið til framkvæmda. 

Í stuttu máli má segja að skíðalyftur og skíðaleiðir megi liggja um snjóflóðahættusvæði en 

gerð er krafa um daglegt eftirlit og að möstur stólalyfta og kláfa standist reiknaðan 

ástreymisþrýsting. Aftur á móti er gerð krafa um að upphafsstöðvar lyfta og tilheyrandi 

raðasvæði séu á sæmilega öruggum svæðum sem og önnur safnsvæði og skíðaskálar. 

Sérstaklega strangar kröfur eru gerðar fyrir svæði þar sem börn safnast saman. Fyrir þau 

skíðasvæði sem standast ekki viðmiðin skal viðkomandi sveitarstjórn gera áætlun um 

úrbætur. Staðsetningu nýrra mannvirkja á skíðasvæðum skal skipuleggja frá upphafi með 

tilliti til snjóflóðahættu.  

1.3 Vinnuferlið  

Þeir sem komu að þessari vinnu voru Harpa Grímsdóttir, Jón Kristinn Helgason, Sveinn 

Brynjólfsson og Eiríkur Gíslason auk annarra starfsmanna sem vinna að snjóflóðamálum 

hjá Veðurstofu Íslands.  

Fastur liður við gerð hættumats af völdum snjóflóða eru vettvangsferðir þar sem aðstæður 

eru kannaðar. Markmið slíkra ferða er að afmarka og kanna hugsanleg upptakasvæði og 

farvegi snjóflóða. Tvær vettvangsferðir voru farnar af hálfu Veðurstofunnar, í júlí 2006 og 

í maí 2008. Báðar þessara ferða voru farnar af Hörpu Grímsdóttir, en Eiríkur Gíslason var 

með í fyrri ferðinni og Sveinn Brynjólfsson í þeirri síðari. 

Rætt var við forstöðumenn skíðasvæðisins fyrr og nú auk annarra einstaklinga sem fróðir 

eru um svæðið 

1.4 Efnisatriði og kaflaskipting  

Skýrslan er tvískipt og í fyrri hlutanum er fjallað um skíðasvæðið í Skarðsdal en í þeim 

síðari um gönguskíðasvæðið í Hólsdal. 

Í hvorum hluta eru inngangskaflar þar sem fjallað er um staðhætti, byggðasögu og 

veðurfar viðkomandi svæðis. Síðan taka við kaflar þar sem upptakasvæðum er lýst og þar 

koma fram eftirfarandi atriði: 

 Landlýsing: Lýsing á landslagi og eiginleikum viðkomandi upptakasvæðis. 

 Snjósöfnun: Veðurskilyrði sem hafa áhrif á snjósöfnun í upptakasvæðunum. 

 Úthlaupssvæði: Lýsing á aðstæðum á landsvæðinu neðan við viðkomandi 

upptakasvæði. Í mörgum tilfellum renna farvegur og úthlaupssvæði saman, þar 

sem um er að ræða lítil upptakasvæði eða stuttar brekkur. 

 Snjóflóðasaga: Stutt yfirlit yfir flóð sem þekkt eru úr viðkomandi upptakasvæði. 

Nánari upplýsingar um flóðin er að finna í viðauka IV. 

 Líkanreikningar: Fjallað um niðurstöður líkanreikninga fyrir viðkomandi svæði. 

 Umferð: Mat á því hversu mikil umferð fólks er um upptakasvæðið og úthlaups-

svæði þess. 

 Hættumat: Mat á áhættu eða endurkomutíma snjóflóða innan skíðaleiða eða á 

skíðalyftur sem ógnað er af viðkomandi upptakasvæði. Hættumatið er byggt á 

snjóflóðasögunni, mati á snjósöfnun í upptakasvæðið, landslagsaðstæðum, niður-

stöðum líkanreikninga, tölfræðilegri greiningu og mati sérfræðinga.  

Umfjöllun um upptakasvæði í kafla 3 fylgja ljósmyndir og kort sem sýna svæðin, snjó-

flóðasöguna, líkanreikninga o.fl. Hér að neðan er dæmi um þess háttar kort (mynd 1) með 

skýringum.  

 Upptakasvæði: Grænir flákar á kortinu tákna afmörkuð upptakasvæði. Þau 

upptakasvæði sem sjást á kortunum, en er ekki verið að fjalla um í kaflanum, eru 

höfð grá. Upptakasvæði eru svæði þar sem halli er nægur til þess að snjóflóð geti 

farið af stað og talið er að snjósöfnun eða umferð fólks geti valdið snjóflóðum. 

Afmörkun svæðanna byggir að miklu leyti á mati sérfræðings. 

 Útlínur snjóflóða: Á kortið eru merktar útlínur þekktra snjóflóða. Eins og kemur 

fram í skýringunum eru línurnar mismunandi eftir því hver áreiðanleiki þeirra er: 

o Útlína mæld með GPS-tæki eða öðru landmælingatæki. 

o Mörk örugg: Útlína teiknuð á kort af manni sem sá flóðið eða hefur 

nákvæma lýsingu á því. Útlínan getur líka verið teiknuð eftir ljósmynd. 

o Mörk ónákvæm: Snjóflóðafarvegurinn er nokkurn veginn þekktur og u.þ.b. 

hversu langt flóðið náði, en útlínur eru ekki nákvæmar. Gjarnan er um að 

ræða útlínur flóða sem teiknaðar eru eftir frásögn. 

o Mörk óviss: Farvegur er ekki þekktur nákvæmlega og ekki heldur lögun 

flóðsins. Dæmi eru flóð sem teiknuð eru eftir stuttum lýsingum í 

heimildum. Einnig útlínur sem teiknaðar eru eftir fólki sem ekki sá flóðið 

sjálft en hefur heimildirnar eftir öðrum. Annað dæmi eru flóð sem féllu 

fyrir löngu og heimildarmenn muna eftir en geta ekki lýst vel hvar þau 

féllu. 

 Brautir, einvíð rennslisstig og Ŭ/ɓ-líkan: Á kortinu má sjá brautir sem dregnar hafa 

verið niður eftir mögulegum farvegum snjóflóða. Út frá brautunum eru reiknuð 

langsnið hlíðarinnar og einvítt eðlisfræðilíkan er notað til að meta hraða snjóflóðs 

niður brautina. Rennslisstig eru mÞlikvarĦi § skriĦlengd snj·fl·Ħa. Ŭ/ɓ-líkanið 

felur einnig í sér skriðlengdarmælikvarða en helsti munurinn er að rennslisstig 

byggja § eĦlisfrÞĦil²kani en Ŭ/ɓ-líkanið er tölfræðilegt og byggir á lögun 

hlíðarinnar. Sjá nánari skýringar í viðauka II um tæknileg hugtök og skilgreiningar. 

 Tvívíð rennslisstig: Á kortinu eru grænar línur sem tákna tvívíð rennslisstig úr 

upptakasvæðunum. Tvívíðu rennslisstigin eru mælikvarði á skriðlengd snjóflóða 

eins og þau einvíðu, en tvívíðu rennslisstigin taka lögun farvegarins til hliðanna 

með í reikninginn. Sjá nánari skýringar í viðauka III um samosAT líkanið. Það 

skal áréttað að þótt sýnd séu tvívíð rennslisstig frá 9 og upp í 17 á mörgum 

kortanna er ekki víst að búist sé við snjóflóðum af þeirri stærð í hverju tilviki. 

Rennslisstigin eru niðurstöður eðlisfræðilíkans og þær eru einungis eitt af því sem 

notað er við mat á snjóflóðahættu. Í textanum kemur fram hvað megi búast við 

stórum flóðum úr upptakasvæðinu og tíðnimat.  

 Hættumat: Settar eru fram jafnáhættulínur B og C. Í kafla 1.2 er nánari lýsing á 

viðmiðum. Einnig eru teiknaðir flákar innan merktra skíðaleiða þar sem 

endurkomutími snjóflóða er talinn vera skemmri en 10 ár annars vegar og 100 ár 

hinsvegar. 

Eins og fram kom í kafla 1.2 ber rekstraraðila að gera áætlun um daglegt eftirlit ef hætta er 

talin á snjóflóðum innan skipulagðra skíðasvæða. Kaflarnir um upptakasvæðin nýtast sem 

innlegg í þá áætlun. Lagt er til að rekstraraðilar skíðasvæðanna geymi kaflana um upptaka-

svæðin á aðgengilegum stað, t.d. í möppu sem starfsmenn skíðasvæðisins hafa aðgang að. 

Í hvert sinn sem flóð falla eða aðrar nýjar upplýsingar, t.d. um snjósöfnun, koma fram eru 

upplýsingarnar uppfærðar af rekstraraðilanum. Þessar upplýsingar eru góður grunnur fyrir 

daglegt eftirlit. 

Mynd 1. Skýringarkort þar sem upptakasvæði, útlínur snjóflóða, einvíð og tvívíð 

rennslisstig, endurkomutími og hættumatslínur eru merkt með viðeigandi táknum. 

2 Um Skarðsdal  

2.1 Staðhættir 

Svigskíðasvæði Siglfirðinga er í dal sem ýmist er kallaður Skarðsdalur eða Skarðdalur og 

er hér notast við fyrra heitið í samræmi við örnefnaskrána á vefsíðunni www.snokur.is. 

Skarðsdalur er innan við þéttbýlið í Siglufirði vestanverðum og um hann liggur gamli 

vegurinn yfir Siglufjarðarskarð. Norðan við skíðasvæðið rís Illviðrishnjúkur í 890 m y.s. 

Efsti hluti hnjúksins hefur lag fjórflötungs (þrístrends píramída) en neðar í hlíðunum 

einkennist landslagið af hólum og hryggjum með skálum og lægðum inn á milli. Sunnan 

við skíðasvæðið er fjallshlíð sem nefnist Leyningssúlur. Þar eru klettabelti áberandi en 

lítið um gil og skálar sem snjór gæti safnast í. Lyftur skíðasvæðisins ná frá 210 m y.s. upp 

í 640 m y.s. Staðhætti og örnefni má sjá á kortum 1 og 2 aftast í skýrslunni. 

2.2 Skíðamiðstöðin 

Skíðasvæði Siglfirðinga var áður staðsett í Hólsdal, þar sem svigskíðasvæðið var í rótum 

Hólshyrnu og gönguskíðabraut var lögð um dalinn. Stórfelldar skemmdir á lyftubúnaði 

svigskíðasvæðisins af völdum snjóflóða árið 1988 urðu þess valdandi að ákveðið var að 

flytja svigskíðasvæðið yfir í Skarðsdal. Í dag skiptist því skíðasvæði Siglfirðinga í tvennt, 

annarsvegar er svigskíðasvæði í Skarðsdal og hinsvegar gönguskíðasvæði í Hólsdal. 

Stundum er einnig lögð gönguskíðabraut með Leyningsbrúnum í Skarðsdal. 

Á skíðasvæðinu í Skarðsdal eru þrjár skíðalyftur sem liggja hver upp af annarri. Neðst er 

Neðri-lyfta sem var byggð árið 1988. Í upphafi var hún um 750 m löng, en árið 1995 féll 

snjóflóð á upphafsstöð lyftunnar sem varð til þess að hún var stytt og er hún í dag um 430 

m löng og byrjar í 210 m y.s. Þar fyrir ofan tekur við T-lyfta sem er rúmur kílómetri að 

lengd og nær upp í 495 m y.s. Hún liggur ofaná hrygg sem er í miðjum dalbotninum og 

eru víð gil beggja megin lyftunnar. Bæði Neðri-lyfta og T-lyfta liggja upp með dal-

botninum. Bungulyfta er nýleg diskalyfta sem liggur upp með hrygg sem nefnist Siglu-

fjarðarháls í áttina að Illviðrishnjúki, þvert á stefnu T-lyftunnar. Hefst hún í um 480 m y.s. 

og nær upp á stall sem er í um 640 m y.s. 

Stundum er troðin gönguskíðaleið á Leyningsbrúnum og hefst hún þá við endastöð T-

lyftu. 

2.3 Snjóflóðasaga 

Akvegurinn um Siglufjarðarskarð var tekinn í notkun á árunum 1944ï1946, en áður fyrr 

var leiðin um skarðið farin af fótgangandi og ríðandi fólki um hestaslóða. Árið 1912 fórst 

að minnsta kosti einn maður og hugsanlega tveir í snjóflóðum á leið yfir Siglufjarðarskarð.  

Árið 1931 féll stórt flóð sem felldi um 40 símastaura og sópaði símalínunni burtu af 

tveggja kílómetra svæði. Árið 1910 var símstrengur lagður yfir Siglufjarðarskarð, en það 

var jarðstrengur sem fór yfir sjálft skarðið. Hann var um 1200 m langur skv. bókinni "Saga 

símans í 100 ár" (Sigurveig Jónsdóttir, 2006). Samkvæmt Rögnvaldi Þórðarsyni 

símstöðvarstjóra (Rögnvaldur Þórðarson, símstöðvarstjóri, munnleg heimild, 15. júní 

2007) fór símlínan frá upphafi í jörð rétt neðan við svæðið þar sem skíðasvæðið er núna. 

Það passar illa við að strengurinn hafi verið 1200 m langur. En ef strengurinn hefur í 

upphafi verið settur í jörð neðan við núverandi skíðasvæði, þá hafa þessir 40 símastaurar 

ekki verið innan skíðasvæðisins. Erfitt er að segja til um hvar svo stórt flóð hefur getað 

fallið annars staðar úr Illviðrishnjúki. Hugsanlega hefur flóðið fallið úr Snóki en það er 

samt ólíklegt miðað við aðstæður þar. Einn möguleiki er að strengurinn hafi aðeins farið í 

jörð í efri hluta skíðasvæðisins í upphafi, en hafi verið settur í jörð á lengri kafla eftir að 

flóðið skemmdi línuna.  

Árið 1950 hreif snjóflóð með sér fimm menn sem voru að reka fjárhóp yfir 

Siglufjarðarskarð en enginn slasaðist alvarlega. Vegurinn um Siglufjarðarskarð var aðeins 

opinn yfir sumartímann og hafa því að öllum líkindum fallið mörg flóð yfir veginn að 

vetrarlagi §n Īess aĦ getiĦ s® um ĪaĦ nokkurs staĦar. ĉ b·kinni ĂSkriĦufºll og snj·fl·Ħñ 

eftir Ólaf Jónsson o.fl. (1992) er þó að finna lýsingar á tveimur flóðum yfir veginn: Í 

september árið 1954 féll snjóflóð á ýtu sem var að ryðja snjó af sneiðingnum í 

Siglufjarðarskarði og í ágúst árið 1964 féll snjóskriða í Siglufjarðarskarði sem varð um 

þriggja mannhæða djúp á veginum. Eftir vígslu Strákaganga árið 1967 fluttist umferðin úr 

Skarðsdal þó vegurinn um Siglufjarðarskarð hafi verið ökufær og opinn við stöku 

tækifæri. 

Eftir að skíðasvæði Siglfirðinga var flutt úr Hólshyrnu yfir í Skarðsdal árið 1988 hefur 

snjóathugunarmaðurinn á Siglufirði skráð helstu snjóflóð sem fallið hafa í dalnum og 

umhverfis Siglufjörð. 

Árið 1995 féll stórt snjóflóð úr norðurhlíð dalsins sem eyðilagði upphafsstöð neðstu 

skíðalyftunnar og lyftuhús. Í kjölfarið var lyftan stytt um tæpa 350 metra og upphafsstöðin 

færð ofar. Mörg minni flóð hafa fallið í norðurhlíðum Skarðsdals, undir Illviðrishnjúki. 

Sumum þeirra hafa skíðamenn eða vélsleðamenn komið af stað en önnur fallið af 

náttúrulegum orsökum. Einnig falla stundum flóð úr hlíðunum við Siglufjarðarskarð sem 

nálgast eða fara inn á skíðaleiðir.  

Í apríl 2010 féll stórt snjóflóð úr brúnum Illviðrishnjúks og fór í tveimur tungum fram af 

stallinum efst í fjallinu. Innri tungan lenti á drifstöð T-lyftu og tveimur efstu möstrum 

barnalyftu og braut gat á lyftuskúr sem stóð á milli lyftanna. Flóðið stöðvaðist í gilinu í 

dalbotni Skarðsdals. Þetta er í fyrsta sinn sem flóð fellur úr toppi Illviðrishnjúks niður á 

skíðasvæðið, svo vitað sé. 

Útlínur flóða í Skarðsdal eru sýndar á korti 3 aftast í skýrslunni og upplýsingar um flóðin 

eru í viðauka IV. Hafa skal í huga að ekki eru til útlínur fyrir öll skráð flóð. 

2.4 Veðurfar  

Siglufjörður er með snjóþyngri þéttbýlisstöðum á landinu. Samkvæmt greiningu Kristjáns 

Jónassonar og Trausta Jónssonar (1997) á snjódýptargögnum frá 32 ára tímabili er Siglu-

fjörður í snjódýptarflokki 4 sem er efsti flokkurinn. Það þýðir að 50 ára snjódýpt er meiri 

en 175 cm. 

NNA átt er algengasta snjósöfnunaráttin á Siglufirði. Veðuraðdragandi snjóflóðahrina á 

Siglufirði hefur verið rannsakaður af Halldóri Björnssyni (2001) og eru snjóflóð algengust 

í hvössum norðaustlægum áttum með snjókomu. Eins eru þekktar snjóflóðahrinur eftir 

veður þar sem S- eða SV-áttir ríktu þótt þær séu mun sjaldgæfari. Í þeim tilvikum voru 

vindar hægari, en úrkoma gat verið nokkur.  

Í viðauka VI eru vindrósir byggðar á gögnum úr sjálfvirku veðurstöðinni í Grímsey. Engin 

veðurstöð er á fjallstoppum í nágrenni Siglufjarðar og má ætla að Grímsey sé sú stöð í 

nágrenninu sem sé næst því að hafa vindstefnu sem ekki er bjöguð af landslagi. 

Vindrósirnar ættu því að gefa sæmilega mynd af þeim vindi sem leikur um fjallstoppa 

Siglufjarðar og samkvæmt þeim eru suðaustlægar og norðaustlægar áttir tíðastar á veturna 

en einnig er vestanátt fremur algeng. Í frosti eru norðaustanáttir langalgengastar og í þeim 

tilfellum þegar bæði er frost og vindur er yfir 15 m/s er NNA átt ríkjandi.  

Landslag í Skarðsdal er þannig að mikil snjósöfnun getur átt sér stað í norðan- og 

norðaustlægum áttum, einkum í hlíðar Illviðrishnjúks og hlíðarnar í dalbotninum við 

Siglufjarðarskarð. Snjósöfnun er minni í hlíðar sunnan megin í dalnum.  

3 Upptakasvæði í Skarðsdal 

3.1 Upptakasvæði 1ï4 í Leyningssúlum 

3.1.1 Landlýsing 

Upptakasvæðin eru í fremur einsleitum klettabeltum í kúptri hlíð (myndir 2 og 3). Viðhorf 

hlíðarinnar er til norðvesturs og er landhalli nálægt 44°.  

 

Mynd 2. Ljósmynd af upptakasvæðum 1ï4 í norðvestanverðum Leyningssúlum. 

3.1.2 Snjósöfnun 

Við venjulegar aðstæður safnast mjög lítill snjór í svæðin. Helst gæti safnast í þau í 

suðaustlægum áttum. Fjallstoppurinn er egghvass og því er aðsópssvæði ekki stórt. 

3.1.3 Úthlaupssvæði 

Hratt dregur úr halla neðan við upptakasvæðin, en þar er landhalli að meðaltali 12° niður í 

fremur djúpt árgil sem er rétt sunnan við skíðalyfturnar. Landhalli fer niður fyrir 10° á 

köflum og ekki er um afmarkaðan farveg að ræða nema eftir að komið er niður í gilið við 

lyfturnar. Ekki er talið líklegt að snjóflóð úr svæðinu fari yfir gilið. 

3.1.4 Snjóflóðasaga 

Þrjú snjóflóð eru skráð á svæðinu og var í öllum tilfellum um lítil flóð að ræða. Ein útlína 

er teiknuð og er hún úr upptakasvæði 3. Líklegt er að engin stór flóð hafi komið úr þessu 

svæði frá því að skíðasvæðið var fært yfir í Skarðsdal. 

Tafla 1. Snjóflóð úr upptakasvæðum 1ï4 í Leyningssúlum.  

Númer  

Tími  
Lýsing 

2409  
6.1.1996 

Snjóflóð féll úr Leyningssúlum, Skarðsdalsmegin. 

2921  

22ï24.5.1999 
Spýjur féllu í norðanverðum Súlum (Leyningssúlum). 

50095 

12.1.2011 
Snjóflóð féll í Leyningssúlum á Siglufirði. 

3.1.5 Líkanreikningar  

Tvívíðir reikningar:  

Niðurstöður tvívíðra útreikninga gefa til kynna að flóð úr svæðinu breiði úr sér á flatanum 

fyrir neðan upptakasvæðið, en stærri flóð stefni niður árgilið sunnan við skíðalyfturnar 

(mynd 3). Flóð með rennslisstig 15 fer alveg niður í gilið en nær ekki að lyftunum. 

Mjög lítil flóð þarf til að ná niður á gönguskíðaleiðina, en rennslisstig 10 fer vel inn á 

brautina.  

3.1.6 Umferð 

Mjög lítil umferð svigskíðamanna liggur um þetta svæði þar sem lyftur veita ekki greiðan 

aðgang að því. Afgerandi gil aðskilur svæðið frá lyftum skíðasvæðisins. Aftur á móti er 

stundum lögð gönguleið undir upptakasvæðunum fram á stallinn í Leyningsbrúnum þar 

sem umferð getur orðið töluverð á góðum degi. 

Hugmyndir eru uppi um að flytja bílastæði og safnsvæði suður fyrir T-lyftu til að forðast 

snjóflóðahættu úr Illviðrishnjúki. Þá myndi neðsti hluti skíðasvæðisins vera í um 300 m 

y.s.  

3.1.7 Hættumat 

Svæðið er ekki dæmigert upptakasvæði stórra snjóflóða. Snjósöfnun er alla jafna fremur 

Svæðið er ekki dæmigert upptakasvæði stórra snjóflóða. Snjósöfnun er alla jafna fremur 

lítil vegna mikils halla, viðhorfs og lögunar upptakasvæðanna. Hratt dregur úr halla neðan 

upptakasvæðanna sem gerir það að verkum að skriðlengd flóða verður ekki eins löng og 

ella. Þetta endurspegla tvívíð rennslisstig sem ná frekar stutt niður eftir hlíðinni. 

Mjög lítil flóð þarf til að ná niður á gönguskíðaleiðina en endurkomutími slíkra flóða er þó 

talinn vera lengri en 10 ár. Við óvenjulegar snjóaðstæður er þó ástæða til þess að hafa 

varann á og meta hvort óhætt sé að leggja gönguskíðaleið á þessum slóðum. Endur-

komutími snjóflóða inn á leiðina er talinn geta verið minni en 100 ár og miðast sú lína við 

rennslisstig 11. 

C-lína miðast við rennslisstig u.þ.b. 12,5 en B-lína miðast við rennslisstig 13,5 og nær því 

ekki að núverandi skíðalyftum eða safnsvæðum.  

Þessi staðsetning hættumatslína endurspeglar að upptakasvæðin eru ekki dæmigerð 

upptakasvæði stórra snjóflóða. Í þau getur þó safnast snjór í sunnanáttum og líklegt að flóð 

gætu náð aðeins niður á flatann við óvenjulegar aðstæður. 

 

Mynd 3. Tvívíð rennslisstig, útlínur snjóflóða, endurkomutími og jafnáhættulínur 

fyrir svæði 1ï4. Nánari skýringar eru á mynd 1. 

3.2 Upptakasvæði 5 í Skarðshnjúki (Klettahnjúki)  

3.2.1 Landlýsing 

Upptakasvæðið er um 0,5 ha, klettalítið, eilítið íhvolft svæði ofarlega í Skarðshnjúki 

sunnanverðum (myndir 4 og 5). Það er í 615 til 690 m y.s. þar sem landhalli er nálægt 40° 

og viðhorf hlíðarinnar til ASA 

3.2.2 Snjósöfnun 

Alla jafna safnast ekki mjög mikill snjór á þessu svæði í Skarðshnjúki, en reikna má með 

að suma vetur geti snjódýpt orðið töluverð. 

3.2.3 Úthlaup ssvæði 

Landhalli er um og yfir 30° á um 130 m kafla neðan við upptakasvæðið. Þar fyrir neðan 

dregur smám saman úr halla. Landinu hallar til suðurs niður í dalinn sunnan við T-lyftuna. 

Mynd 4. Ljósmynd af upptakasvæðum 5ï7 í Skarðshnjúki ofan við endastöð T-

lyftunnar. 

3.2.4 Snjóflóðasaga 

Ekki er vitað hvort snjóflóð hafi fallið úr upptakasvæði 5 sérstaklega, en það hafa stundum 

verið skráðar nokkrar spýjur saman í færslu úr Skarðshnjúki án þess að þær séu teiknaðar 

á kort. Öll skráð flóð úr Skarðshnjúki er að finna í töflu 2 í kaflanum um upptakasvæði 10. 

3.2.5 Líkanreikningar  

Tvívíðir  reikningar:  

Niðurstöður tvívíðra reikninga sýna að rennslisstefna flóða úr upptakasvæði 5 er niður í 

dalinn sunnan við T-lyftu (mynd 5). Flóð með hærra rennslisstig en u.þ.b. 10 ná inn á efsta 

hluta gönguskíðaleiðar.  

3.2.6 Umferð 

Lítil umferð svigskíðamanna er á svæðinu vegna þess að skíðamenn renna sér alla jafna 

niður norðan við T-lyftuna. Aftur á móti er gönguskíðabraut stundum lögð sunnan við T-

lyf tuna þar sem umferð getur verið töluverð á góðum degi (mynd 5). 

Mynd 5. Tvívíð rennslisstig, endurkomutími og jafnáhættulínur fyrir svæði 5 og 6. 

Nánari skýringar eru á mynd 1.  

3.2.7 Hættumat 

Upptakasvæðið er ekki talið ógna skíðalyftum eða svigskíðaleiðum en flóð gætu náð niður 

á gönguskíðaleiðina við óvenjulegar aðstæður. Ekki eru þekkt flóð úr svæðinu, en teljast 

verður líklegt að þar falli stundum spýjur, þótt stór flóð séu líklega fátíð. Endurkomutími 

flóða niður á gönguleið er talinn meiri en 10 ár, en gæti verið minni en 100 ár niður að 

rennslisstigi 12. Þegar talin er hætta á snjóflóðum gæti því verið ástæða til að leggja 

gönguskíðaleiðina ekki nálægt Skarðshnjúknum.  

3.3 Upptakasvæði 6 í Skarðshnjúki (Klettahnjúki)  

3.3.1 Landlýsing 

Upptakasvæðið er lítið (um 0,3 ha), klettalaust svæði, neðarlega í Skarðshnjúki framan-

verðum (sjá myndir 4 og 5). Það er í 550ï610 m y.s. þar sem landhalli er nálægt 38° og 

viðhorfið er austur. Skarðshnjúkur er kúptur á þessu svæði, en upptakasvæðið sjálft er 

fremur slétt. 

3.3.2 Snjósöfnun 

Snjósöfnun á þessu svæði í Skarðshnjúki er ekki mjög mikil sökum lögunar hans, en þó 

verður svæðið alhvítt. 

3.3.3 Úthlaupssvæði 

Hlíðin neðan upptakasvæðisins er að mestu slétt, en landi hallar til suðurs í áttina frá 

endastöð T-lyftu, þar sem landhalli nær yfir 30° á fyrstu 130 metrunum. Toppmastur T-

lyftunnar er á stalli undir brekku upptakasvæðisins og stendur mjög nálægt fjallinu, en 

skíðamenn fara úr lyftunni nokkrum metrum neðar í brekkunni.  

3.3.4 Snjóflóðasaga 

Ekki er vitað til þess að snjóflóð hafi fallið úr upptakasvæði 6 sérstaklega, en nokkrar 

spýjur hafa verið skráðar saman úr Skarðshnjúki án þess að þær séu teiknaðar á kort. 

Skráð flóð úr Skarðshnjúki er að finna í töflu 2 í kaflanum um upptakasvæði 10. 

3.3.5 Líkanreikningar  

Tvívíðir reikningar:  

Tvívíðir reikningar gefa til kynna að meginrennslisstefna úr upptakasvæðinu sé niður í 

dalinn sunnan við T-lyftu (mynd 5). Aftur á móti sýna þeir líka að flóð með rennslisstig 11 

eða meira gætu lent á toppmastri lyftunnar. Rétt eins og fyrir upptakasvæði 5, ná flóð með 

rennslisstig 10 eða hærra inn á efri hluta gönguskíðabrautarinnar. 

3.3.6 Umferð 

Mikil umferð skíðamanna er upp með T-lyftunni, en þeir sleppa lyftunni fljótlega eftir að 

kemur upp á stallinn, áður en komið er að endahjólinu. Svigskíðaleiðirnar eru norðan við 

lyfturnar og því ógnar upptakasvæði 6 þeim ekki. Aftur á móti liggur efri hluti 

gönguskíðaleiðarinnar sunnan við T-Lyftu og gæti upptakasvæðið ógnað þeirri leið. 

Umferð þar er þó venjulega minni en á svigskíðaleiðunum. 

3.3.7 Hættumat 

Svæðið er ekki dæmigert upptakasvæði stórra flóða. Það er lítið og slétt, fremst í kúptum 

hnjúki. 

C-lína er miðuð við rennslisstig 13. Snjósöfnun er talin vera heldur meiri en í upptaka-

svæðum 1ï4 en mun minni en í upptakasvæðunum við Siglufjarðarskarð og í hlíðum 

Illviðrishnjúks.  

Efra endahjól T-lyftunnar er innan C-svæðis en svæðið þar sem fólk fer úr lyftunni er á 

mörkum þess að vera á C-svæði. Samkvæmt reglugerð er ekki óviðunandi að endastöðvar 

slíkra lyfta séu á C-svæði. Þó er mælt með því að rekstraraðilar skíðasvæðisins stuðli að 

því að skíðamenn fari úr lyftunni eins fljótt og auðið er eftir að komið er upp á stallinn. 

Einnig gæti komið til greina að loka lyftunni eða láta fólk fara neðar úr lyftunni ef 

snjósöfnun í Skarðshnjúk er óvenjulega mikil og stór flóð hafa sést á svæðinu. Við slíkar 

aðstæður er líklegt að hlíðar Illviðrishnjúks væru þegar farnar að ógna lyftum og 

skíðaleiðum. 

3.4 Upptakasvæði 7 í Skarðshnjúki (Klettahnjúki)  

3.4.1 Landlýsing 

Upptakasvæðið er í grunnu gildragi í Skarðshnjúki norðanverðum (sjá myndir 4 og 5). 

Viðhorfið er ASA og halli nálægt 44°. Svæðið nær frá 600 m y.s. upp í tæplega 700 m y.s. 

en er aðeins um 15 m breitt. 

3.4.2 Snjósöfnun 

Aðeins meiri snjór safnast í lænuna en klettana í kring, en þó er snjósöfnun alla jafna ekki 

mjög mikil. 

3.4.3 Úthlaupssvæði 

Neðan við upptakasvæðið eins og það er teiknað, er kúpt hlíð með yfir 30° halla. Landi 

hallar niður í kvosina norðan við T-lyftu en þar er merkt skíðaleið. 

3.4.4 Snjóflóðasaga 

Ekki er vitað til þess að snjóflóð hafi fallið úr upptakasvæði 7 sérstaklega, en nokkrar 

spýjur hafa verið skráðar saman úr Skarðshnjúki án þess að þær séu teiknaðar á kort. 

Skráð flóð úr Skarðshnjúki eru í töflu 2 í kaflanum um upptakasvæði 10. 

3.4.5 Líkan reikningar  

Tvívíðir reikningar:  

Niðurstöður tvívíðra útreikninga gefa til kynna að rennslisstefna flóða úr upptakasvæði 7 

sé niður dalinn norðan megin við T-lyftu, í fremur þröngum farvegi um 50 m frá lyftu (sjá 

mynd 6). Flóð sem hafa hærra rennslisstig en 10 ná inn á skíðaleiðina. 

3.4.6 Umferð 

Umferð innan skíðaleiðarinnar er fremur mikil þar sem fólk getur safnast saman við 

endastöð lyftunnar. Umferð er trúlega fremur lítil ofan skíðaleiðarinnar þar sem lyftan 

gefur ekki gott aðgengi að því svæði. 

3.4.7 Hættumat 

Upptakasvæðið er lítið og ekki eru skráð snjóflóð úr því þótt sjálfsagt fari þar stundum 

litlar spýjur. Svæðið er fremst í Skarðshnjúknum sem er kúptur og alla jafna er snjósöfnun 

í svæðið ekki mjög mikil. 

Tvívíðir reikningar benda til þess að flóð úr upptakasvæðinu ógni ekki skíðalyftunni 

heldur fari norður fyrir hana. Flóð gætu náð inn á skíðaleiðina við óvenjulegar aðstæður. 

Endurkomutími snjóflóða úr þessu gili er talinn vera meiri en 10 ár inn á skíðaleið, en 100 

ára endurkomutími miðast við rennslisstig 12ï13. Næstu svæði norðan við (upptakasvæði 

8ï10) eru meiri ógn við skíðaleiðina. 

3.5 Upptakasvæði 8 og 9 norðan til í Skarðshnjúki 

3.5.1 Landlýsing 

Upptakasvæðin eru í giljum eða klettalausum dældum norðan til í Skarðshnjúki, þar sem 

viðhorfið er norðaustur og halli nálægt 40° (sjá myndir 6 og 7). Svæði 8 er þó ekki alveg 

eins bratt og svæði 9. 

3.5.2 Snjósöfnun 

Vitað er að töluverður snjór getur safnast í svæðin þar sem skafið getur í þau bæði frá hlið 

og ofanfrá. Stefna vinds á þessu svæði er að öllum líkindum töluvert mótuð af landslaginu. 

Sennilega skefur í svæðin ofanfrá í suðvestlægum áttum og miðað við snjóþyngslin er 

líklegt að snjór safnist einnig fyrir í norðlægum áttum. 

Mynd 6. Tvívíð rennslisstig, útlínur snjóflóða, endurkomutími og jafnáhættulínur 

fyrir upptakasvæði 7ï11. Nánari skýringar eru á mynd 1. 

3.5.3 Úthlaupssvæði 

Neðan við upptakasvæði 8 og 9 er upptakasvæði 10 í sléttri hlíð neðan klettanna. Þar fyrir 

neðan sneiðir vegslóðinn hlíðina yfir Siglufjarðarskarð og neðan við hann er landhalli um 

og yfir 30° á um 100 m kafla áður en dregur úr hallanum. Úthlaupssvæðið gæti náð inn á 

troðna skíðaleið þar sem skíðamenn renna sér úr T-lyftu yfir í Bungulyftu. 

3.5.4 Snjóflóðasaga 

Ekki hafa verið teiknuð snjóflóð sérstaklega úr upptakasvæðum 8 og 9, en líklegt er að 

spýjur komi úr þeim öðru hvoru. Vitað er um flóð sem hafa fallið yfir sneiðinginn yfir 

Siglufjarðarskarð að sumar- og haustlagi á meðan þjóðvegurinn lá yfir skarðið. Þau gætu 

t.d. hafa komið úr upptakasvæðum 8, 9, 10 eða 11, en eru hér talin upp undir upptaka-

svæði 10. 

Mynd 7. Ljósmynd af upptakasvæðum 8, 9 og 10 í Skarðshnjúki. 

3.5.5 Líkanreikningar  

Tvívíðir  reikningar:  

Niðurstöður tvívíðra reikninga gefa til kynna að rennslisstefna flóða úr svæðunum sé niður 

í gilið norðan við T-lyftu í fremur þröngum farvegi. Rennslisstig 12 er við það að ná inn á 

skíðaleiðina frá T-lyftu að Bungulyftu og rennslisstig 13 fer vel inn á þá leið. Rennslisstig 

14 og 15 gætu náð inn á troðna leið við T-lyftu (mynd 6). 

3.5.6 Umferð 

Mikil umferð er á skíðaleiðinni niður meðfram T-lyftu og töluverð umferð á leiðinni frá T-

lyftu að Bungulyftu. 

3.5.7 Hættumat 

Hættumat er sameiginlegt fyrir upptakasvæði 8, 9 og 10 enda er úthlaupssvæðið það sama 

og reiknað með að öll svæðin geti hlaupið í einu. Reynslan sýnir að töluverður snjór getur 

safnast í svæðin og líklegt er að sum af þeim snjóflóðum sem féllu yfir sneiðinginn um 

Siglufjarðarskarð hafi fallið þarna.  

Að minnsta kosti eitt flóð með rennslisstig á bilinu 12ï13 (miðað verður við 12,5) hefur 

fallið úr svæðinu eftir að skíðasvæðið var fært í Skarðsdal. Mun fleiri flóð hafa fallið, en 

útlínur þeirra eru ónákvæmar þ.a. ekki er hægt að segja til um rennslisstig þeirra. Ef miðað 

er við tíðnina 0,03 í rst 12,5 og miðað við að tíðnin u.þ.b. þrefaldist á milli rennslisstiga, 

þarf C-lína að liggja í rennslisstigi 14,5ï15 til að endurkomutími sé um 300 ár. Miðað er 

við rennslisstig 11,5 fyrir snjóflóð með 10 ára endurkomutíma en rennslisstig 13,5 fyrir 

flóð með 100 ára endurkomutíma. 

Tvívíðu rennslisstigin á mynd 6 miðast við lengstu útlínur rennslisstiga þegar svæði 8 og 9 

eru keyrð saman í Samos líkaninu og svæði 10 sér, sjá viðauka B. Ef upptakasvæði 8, 9 og 

10 eru aftur á móti keyrð öll saman í einu lagi fer tvívíða rennslisstigið 15 heldur lengra 

niður eftir brekkunni. C-lína miðast við millistig þessara tveggja keyrslna. 

3.6 Upptakasvæði 10 í Skarðshnjúki (Klettahnjúki)  

3.6.1 Landlýsing 

Upptakasvæðið er í sléttri, klettalausri hlíð neðan við kletta og upptakasvæði 8 og 9 

(myndir 6 og 7). Viðhorfið er norðaustur og landhalli nálægt 38°. Svæðið nær frá 575 upp 

í 630 m y.s. 

3.6.2 Snjósöfnun 

Töluverð snjósöfnun virðist vera á svæðinu en þar sem stefna vinds er mjög mótuð af 

landslagi er ekki auðvelt að segja til um í hvaða vindáttum mesta snjósöfnunin er. Miðað 

við snjóþyngslin er þó sennilegt að snjór safnist í svæðið í norðlægum áttum. 

3.6.3 Úthlaupssvæði 

Upptakasvæðið nær niður að sneiðingnum þar sem Skarðsvegur liggur upp í Siglufjarðar-

skarð. Neðan við veginn er halli um og yfir 30° og úthlaupssvæðið getur náð niður á 

merktar skíðaleiðir. 

3.6.4 Snjóflóðasaga 

Mörg flóð hafa verið skráð á svæðinu af snjóathugunarmönnum Siglufjarðar. Snjóflóð 

með rennslisstig milli 12 og 13 féll úr upptakasvæðinu í febrúar árið 2007. Tvö stór flóð 

féllu árið 2010 og lenti troðarinn í öðru þeirra án þess að tjón hlytist af. Hér að neðan eru 

einnig talin upp Īau fl·Ħ sem falliĦ hafa yfir veginn og skr§Ħ eru ² b·kina ĂSkriĦufºll og 

snj·fl·Ħñ eftir člaf J·nsson o.fl. (1992). ĩau fl·Ħ f®llu að sumar- og haustlagi. Líka eru 

talin upp eldri flóð sem sögð eru hafa fallið í Siglufjarðarskarði en þar var göngu- og 

hestaleið áður en akvegur var lagður. 



 26 

Tafla 2. Snjóflóð úr upptakasvæðum 7ï11 í Skarðshnjúki. 

Númer  

Tími  
Lýsing 

2251  
feb.1912 

Maður fórst í snjóflóði í febrúar í Siglufjarðarskarði. Hengja sprakk fram 

með hann er hann leitaði að skíði sem hann hafði misst. 

2402  
feb.1912 

Sagt er að maður hafi lent í snjóflóði í nágrenni Siglufjarðarskarðs. 

2253  
8.10.1950 

Fimm manns sem voru að reka fjárhóp yfir Siglufjarðarskarð urðu fyrir 

snjóskriðu í Fellsbrekku. Enginn slasaðist alvarlega. 

2254  
27.9.1954 

Snjóflóð féll á ýtu sem var að ryðja snjó af sneiðingnum í Siglufjarðarskarði. 

Ýtustjórinn slapp ómeiddur. 

2255  
22.8.1964 

Snjóskriða féll í Siglufjarðarskarði og varð um þriggja mannhæða djúp á 

veginum. 

2967  
12.3.1995 

Lítið flóð féll í Klettahnjúki (Skarðshnjúki) sunnan við Siglufjarðarskarð. 

2227  
21.3.1995 

Fimm smáspýjur féllu úr norðan- og austanverðum Klettahnjúki 

(Skarðshnjúki). 

2941  
18.4.1998 

Smáflóð féllu í Klettahnjúki (Skarðshnjúki) í Skarðsdalsbotni. 

2173  
10.ï15.1.2001 

Snjóflóð féll í norðvestanverðum Klettahnjúki (Skarðshnjúki). 

2410  
10.ï15.1.2001 

Snjóflóð féll í norðvestanverðum Klettahnjúki (Skarðshnjúki). 

2180  
25.3.2001 

Tvö flóð féllu úr Klettahnjúki (Skarðshnjúki). Það síðara fór yfir hið fyrra. 

2310  
2.2007 

Snjóflóð féll úr Kletta-/Skarðshnjúki á Skarðsdal og stöðvaðist við 

skíðabraut milli T-lyftu og Bungulyftu. 

2308  
9.ï11.3.2007 

Snjóflóð féll úr Skarðs-/Klettahnjúki og fór yfir troðna skíðaleið á 

skíðasvæðinu í Skarðsdal á milli milli T-lyftu og Bungulyftu. 

 

3.6.5 Líkanreikningar  

Tvívíðir  reikningar:  

Niðurstöður tvívíðra reikninga gefa til kynna að rennslisstefna flóða úr svæðinu sé niður í 

gilið norðan við T-lyftu í fremur þröngum farvegi. Rennslisstig 12 er við það að ná inn á 

skíðaleiðina frá T-lyftu að Bungulyftu og rennslisstig 13 fer vel inn á þá leið. Rennslisstig 

14 og 15 gætu náð inn á troðna leið niður meðfram T-lyftu (mynd 6). 

3.6.6 Umferð 

Mikil umferð er á troðnum leiðum niður meðfram T-lyftu. Töluverð umferð er einnig á 

skíðaleiðinni úr T-lyftu yfir í Bungulyftu. Sjaldgæft er að fólk fari upp í upptakasvæðið 

sjálft, enda veita lyftur ekki aðgang að því. 

3.6.7 Hættumat 

Hættumat er sameiginlegt fyrir upptakasvæði 8, 9 og 10, enda er úthlaupssvæðið það 

sama. Vísað er í kaflann um hættumat fyrir upptakasvæði 8 og 9. 

3.7 Upptakasvæði 11 í Skarðshnjúki  

3.7.1 Landlýsing 

Upptakasvæðið er í hlíðinni ofan gamla vegarins og nær að Siglufjarðarskarði. Efst við 

brún eru sumstaðar klettar en upptakasvæðið er neðan við þá og teygir sig upp á milli 

þeirra (sjá mynd 7). Það nær frá brún í um 660 m y.s. niður í 590 m y.s. þar sem viðhorfið 

er ANA og halli nálægt 38°. 

3.7.2 Snjósöfnun 

Í suðlægum áttum skefur væntanlega í svæðið ofanfrá, en í öðrum vindáttum gæti skafið í 

það frá hlið. 

3.7.3 Úthlaupssvæði 

Við neðri mörk upptakasvæðisins er sneiðingurinn yfir Siglufjarðarskarð. Þar fyrir neðan 

tekur við svæði þar sem landhalli er 35ï40° á stuttum kafla áður en verulega dregur úr 

halla. Úthlaupssvæði nær inn á troðnar skíðaleiðir niður úr Bungulyftu eða leiðina milli T-

lyftu og Bungulyftu. 

3.7.4 Snjóflóðasaga 

Tvö flóð féllu úr upptakasvæðinu vorið 2010 og annað vorið 2011. Önnur flóð eru ekki 

skráð sérstaklega á þessu svæði, en vitað er til þess að flóð hafa fallið yfir sneiðinginn um 

Siglufjarðarskarð á meðan þjóðvegurinn lá yfir skarðið. Þau gætu til að mynda hafa komið 

úr upptakasvæðum 8, 9, 10 eða 11, en eru hér talin upp undir upptakasvæði 10. 

Tafla 3. Snjóflóð úr upptakasvæði 11 í Skarðshnjúki. 

Númer  
Tími  

Lýsing 

2382  
4.ï5.4.2010 

Um 120 m breitt flekahlaup féll úr Klettahnjúki, suður frá Skarðinu og 

stöðvaðist í brekkurótum. 

2378  
6/7.4.2010 

Lítið snjóflóð féll frá fjallsbrún skammt sunnan Siglufjarðarskarðs. 

50204 

3.4.2011 
Litlar spýjur féllu beggja vegna Siglufjarðarskarðs. 

3.7.5 Líkanreikningar  

Tvívíðir  reikningar:  

Niðurstöður tvívíðra líkanreikningar gefa til kynna að stór snjóflóð úr svæðinu geti fallið 

niður í slakkann norðan T-lyftu (sjá mynd 6). Rennslisstig 13 er á mörkum þess að ná inn 

á skíðaleiðir, en rennslisstig 14 og 15 ná vel inn á brautirnar.  

3.7.6 Umferð 

Töluverð umferð er um skíðaleiðina niður dalinn vestan við Bungulyftu og einnig á 

leiðinni frá T-lyftu að Bungulyftu. 

3.7.7 Hættumat 

Svæðið er snjóþungt og líklegt er að þar hafi komið flóð, en nákvæm staðsetning flóða 

sem fallið hafa í Siglufjarðarskarði er ekki þekkt. Stór snjóflóð þarf til að ná alla leið inn á 

troðnar leiðir. 

Hér er miðað við að tíðni flóða úr svæðinu sé sambærileg og úr upptakasvæðum 8ï10 (sjá 

kafla um hættumat fyrir upptakasvæði 8 og 9), en úthlaupssvæðið er að hluta til það sama. 

Endurkomutími er talinn skemmri en 100 ár á litlu svæði innan skíðaleiðarinnar. 

3.8 Upptakasvæði 12 

3.8.1 Landlýsing 

Upptakasvæðið er íhvolft og rétt neðan við kletta. Það er um 1 ha að stærð, viðhorfið er til 

austurs og landhalli nálægt 38°. 

3.8.2 Snjósöfnun 

Töluverður snjór safnast í svæðið sem er í skál fyrir botni Skarðsdals. Líklegt þykir að 

snjór safnist í svæðið í bæði suðvestlægum og norðlægum áttum. 

3.8.3 Úthlaupssvæði 

Neðan við upptakasvæðið dregur hratt úr halla og því er úthlaupssvæðið ekki stórt. 

 

Mynd 8. Ljósmynd af upptakasvæðum 12ï17. 

3.8.4 Snjóflóðasaga 

Þrjú flóð eru skráð á svæðinu á síðustu tveimur vetrum. Flóð 2368 féll úr hluta upptaka-

svæða 12 og 17. 

Tafla 4. Snjóflóð úr upptakasvæði 12.  

Númer  
Tími  

Lýsing 

2368  
1.3.2010 

Snjóflóð féll í þekktum snjóflóðafarvegi í Skarðsdal, norðan Siglufjarðarskarðs. 

2377  
6.ï7.4.2010 

Lítið flekahlaup féll neðan kletta, skammt norðan við Skarð. 

50204 

3.4.2011 
Litlar spýjur féllu beggja vegna Siglufjarðarskarðs. 

3.8.5 Líkanreikningar  

Tvívíðir  reikningar:  

Tvívíðir líkanreikningar staðfesta að snjóflóð úr svæðinu munu ekki ná mjög langt. 

Rennslisstig 14 þarf til að ná inn á skíðaleið eins og hún er merkt á kort.  

3.8.6 Umferð 

Umferð er töluverð um skíðaleiðina niður dalinn meðfram Bungulyftu. Fyrir þá sem leita 

að bröttum, ótroðnum brekkum er mögulegt að renna sér úr toppi Bungulyftu í gegnum 

upptakasvæði 17 og að upptakasvæði 12, en það er ekki mikið stundað. 

3.8.7 Hættumat 

Ekki er talið að svæðið ógni mannvirkjum og endurkomutími flóða inn á skíðaleið er 

metinn lengri en 100 ár. Skíðamenn gætu aftur á móti komið af stað flóðum úr svæðinu en 

umferð um það er lítil.  














































































































































